
ⵉⵙⵡⴰⵍⴰⵜⵏ ⵉⵎⴰⵜⴰⵢⵏ

ⵜⴰⵎⵔⵉⵙⵜ ⵜⴰⵎⵣⵡⴰⵔⵓⵜ: ⴰⵙⵏⵜⵍ ⵏ ⵉⵙⵡⴰⵍⴰⵜⵏ ⵉⵎⴰⵜⴰⵢⵏ
ⴰⵡⵜⵜⴰⵙ ⵏ ⵜⵏⵜⴰⵎⵜ ⴰ, ⵉⴳⴰ ⵜ ⴰⵙⵔⵔⵓⵙ ⵏ ⵉⵎⵏⵣⴰⵢⵏ ⵏ ⵉⵙⵡⴰⵍⴰⵜⵏ ⵉⵎⴰⵜⴰⵢⵏ ⵏ ⵓⵖⴰⵡⴰⵙ ⴰⴱⴰⵎⵓⵔ ⵏ 
ⵓⵎⵅⴰⵙ, ⵃⵎⴰ ⴰⴷ ⵢⵉⵍⵉ ⵓⵙⵙⵔⵇⴱ ⵏ ⵜⴷⵔⴰⵡⵜ ⵜⴰⵏⴰⵎⵓⵔⵜ ⵏ ⵉⵄⵔⵔⵉⵎⵏ, ⵢⵉⵡⴹⵏ ⵊⴰⵔ ⵏ 18 ⴷ 22 ⵏ 
ⵓⵙⴳⴳⵯⴰⵙ, ⵙⵍⴰⵡⴰⵏ ⴰⴽⴽⵯ ⴰⵙⴱⵓⵖⵍⵓ ⵏ ⵜⴷⵔⴰⵡⵜ ⵏⵏⵙⵏ ⴳ ⵉⵎⵓⵙⵙⵓⵜⵏ ⵉⵏⴰⵎⵓⵏⵏ ⴷ ⵜⵏⴰⴼⵓⵜ ⵜⴰⵎⴰⵜⴰⵢⵜ, 
ⵊⴰⵊ ⵏ ⵉⵊⵊ ⵏ ⵡⴰⵏⵙⴰ ⵉⴱⴷⴷⴰⵏ ⵅⴼ ⵓⵡⵇⵇⵔ ⵏ ⵉⵎⵏⵣⴰⵢⵏ ⴷ ⵉⵣⴰⵍⵏ ⵏ ⵓⵖⴰⵡⴰⵙ.

ⵜⴰⵎⵔⵉⵙⵜ ⵜⵉⵙ ⵙⵏⴰⵜ: ⴰⵙⵎⵉⵍ ⴰⵡⵜⵜⴰⵙ
ⴰⵡⵜⵜⴰⵙ ⵏ ⵓⵖⴰⵡⴰⵙ ⴰⵏⴰⵎⵓⵔ ⵏ ⵓⵎⵅⴰⵙ ⵉⴳⴰ ⵜ ⵎⴰⵕⵕⴰ ⵉⵄⵔⵔⵉⵎⵏ ⵉⵍⵍⴰⵏ ⵊⴰⵔ ⵏ 18 ⴷ 22 ⵏ ⵓⵙⴳⴳⵯⴰⵙ, 
ⵙ ⵓⵢⵏⵏⴰ ⵉⵔⴰ ⵜ ⵉⴳ ⵜ ⵡⴰⴷⴷⴰⴷ ⵏⵏⵙⵏ ⴰⵏⴰⵎⵓⵏ, ⵏⵖⴷ ⴰⴷⵎⵙⴰⵏ, ⵏⵖⴷ ⴰⴷⵖⵔⴰⵏ. ⴰⵖⴰⵡⴰⵙ ⴰ ⵡⴰⵏⵉⵜⵉⵏ, ⴷⴰ 
ⵉⵙⵙⵔⵇⴱ ⵜⴰⴷⵔⴰⵡⵜ ⵏ ⵉⵄⵔⵔⵉⵎⵏ ⴷ ⵜⵄⵔⵔⵉⵎⵉⵏ ⵉⵍⵍⴰⵏ ⴳ ⵉⵖⵔⵎⴰⵏ, ⵙⵍⴰⵡⴰⵏ ⴰⴽⴽⵯ ⴰⵡⴷ ⵉⵎⵄⴹⴹⵕⵏ, 
ⴷ ⵉⵄⵔⵔⵉⵎⵏ ⵓⵔ ⵉⴽⴽⵉⵏ ⵜⵉⵏⵎⵍ, ⵏⵖⴷ ⵓⵔ ⴳⵉⵏ ⴽⴰ ⵏ ⵓⵙⵎⵓⵜⵜⴳ, ⵏⵖⴷ ⵓⵔ ⵖⵓⵔⵙⵏ ⴰⵡⴷ ⵢⴰⵜ ⵏ ⵜⵡⵓⵔⵉ.

ⵜⴰⵎⵔⵉⵙⵜ ⵜⵉⵙ ⴽⵕⴰⴹⵜ: ⴰⵣⵎⵎⴻⵎ ⴷ ⵓⵙⵜⴰⵢ
ⴰⵣⵎⵎⴻⵎ ⴷⴰ ⵉⵜⵜⵓⴳⴰ ⵉ ⵡⵉⵏⵏⴰ ⵉⵣⵡⴰⵔⵏ ⵉⵙ ⵣⵎⵎⴻⵎⵏ ⴳ ⵜⵕⵉⵕⴹⵜ ⵜⴰⵎⵓⵟⵟⵓⵏⵜ ⵉⵇⵇⵏ ⵖⵔ ⵓⵖⴰⵡⴰⵙ. 
ⴷ ⴰⵔ ⵉⵜⵜⵉⵍⵉ ⵓⵙⵜⴰⵢ ⵙ ⵓⵢⵏⵏⴰ ⴰⵙ ⴷ ⵜⵉⵡⵢ ⵉ ⴽⵔⴰ ⵉⴳⴰ ⵜⵜ ⵜⴰⵙⴳⴰ, ⴷ ⵡⴰⵏⵙⴰ ⵏ ⵓⵣⴷⵓⵖ ⵏ ⵉⵎⵅⴰⵙⵏ 
ⵉⵄⵔⵔⵉⵎⵏ, ⵙⵍⴰⵡⴰⵏ ⴰⴽⴽⵯ ⴰⵙⵉⴽⵙⵍ ⴳⵔ ⵉⵄⵔⵔⵉⵎⵏ ⴷ ⵜⵄⵔⵔⵉⵎⵉⵏⵜ, ⴷ ⵓⵙⵉⴽⵙⵍ ⴳ ⵓⵙⵉⴷⴼ. ⴷⴰ 
ⵉⵜⵜⵉⵍⵉ ⵓⵙⵎⵓⵙⵙⵓ ⵏ ⵜⵏⴰⴼⵓⵜⵉⵏ ⵜⵉⴷⵖⵔⴰⵏⵉⵏ ⵉⴹⴼⴰⵕⵏ ⵉ ⵜⵎⴰⵡⴰⵙⵜ ⵏ ⵜⵄⵓⵔⵔⵎⴰ ⴷ ⵜⴷⵍⵙⴰ ⴷ 
ⵓⵎⵢⴰⵡⴰⴹ - ⵉⴳⵔ ⵏ ⵜⵄⵓⵔⵔⵎⴰ, ⴷ ⵜⵎⵙⵎⵓⵏⵉⵏ ⵜⵉⴷⵖⵔⴰⵏⵉⵏ, ⵜⴰⴼ ⴰⴷ ⴰⵡⵙⵏ ⴳ ⵜⴰⵎⵓⵏⵜ ⵏ ⵉⵄⵔⵔⵉⵎⵏ ⴳ 
ⵓⵖⴰⵡⴰⵙ ⴳ ⵡⴰⵏⵙⴰ ⴳ ⵍⵍⴰⵏ.

ⵜⴰⵎⵔⵉⵙⵜ ⵜⵉⵙ ⴽⴽⵓⵥⵜ: ⴰⵙⵎⴰⵜⴰ ⴰⵎⵓⵔⴰⵏ
ⵉⴱⴷⴷⴰ ⵓⵖⴰⵡⴰⵙ ⵅⴼ ⵓⵎⵏⵣⴰⵢ ⵏ ⵓⵙⵉⴽⵙⵍ ⵏ ⵓⵣⵎⵣ ⵉⵜⵜⵓⴽⴰⵏ ⵉ ⴽⵔⴰ ⵉⴳⴰ ⵜ ⴰⵏⴰⵡ ⴰⵏⴰⵎⵓⵏ ⴳ ⵓⵙⴳⴰⵡⴰⵏ, 
ⴷ ⵓⵙⵎⴰⵜⴰ ⴰⵎⵓⵔⴰⵏ, ⵉⵙⴽⵙⵉⵡⵏ ⴰⴷ ⵢⴰⵡⴹ ⴰⵎⴰⵜⴰ ⵏ ⵉⵄⵔⵔⵉⵎⵏ, ⵃⵓⵎⴰ ⴰⴷ ⴰⴼⵏ ⴰⵢⵏⵏⴰ ⵔⴰⵏ ⴳ ⵜⵙⴳⴳⵉⵡⵉⵏ 
ⵎⵖⴰⵔ ⵎⵣⴰⵔⴰⵢⵏⵜ. ⴰⵡⵜⵜⴰⵙ ⵉⴳⴰ ⵜ ⴰⵙⵉⴷⴼ ⵏ 5161 ⵏ ⵓⵎⵅⴰⵙ ⴷ ⵜⵎⵅⴰⵙⵜ, ⵙⴳ 12 ⵏ ⵜⵎⵏⴰⴹⵜ ⵏ ⵜⴳⵍⴷⵉⵜ, 
ⵉⵜⵜⴰⵡⵉⵏ ⵅⴼ ⵡⵓⵟⵟⵓⵏ ⵏ ⵉⵄⵔⵔⵉⵎⵏ ⵉⵜⵜⵓⵙⵜⴰⵢⵜ ⴳ ⴽⴰ ⵉⴳⴰ ⵜⵜ ⵜⴰⵎⵏⴰⴹⵜ. 

ⵜⴰⵎⵔⵉⵙⵜ ⵜⵉⵙ ⵙⵎⵎⵓⵙⵜ: ⵉⵡⵜⵜⴰⵙⵏ ⵏ ⵓⵖⴰⵡⴰⵙ
ⴰⵡⵜⵜⴰⵙ ⴰⵎⵣⵡⴰⵔⵓ ⵏ ⵓⵖⴰⵡⴰⵙ “ⵎⵓⵜⴰⵟⵡⵡⵉⵄ” ⵉⴳⴰ ⵜ ⴰⵙⴱⵓⵖⵍⵓ ⵏ ⵜⴷⵔⴰⵡⵜ ⵏ ⵉⵄⵔⵔⵉⵎⵏ, ⴷ 
ⵓⵙⵔⵇⵇⴱ ⵏ ⵓⵙⵡⵉⵏⴳⵎ ⴰⵎⵣⵖⴰⵏ, ⵙⵍⴰⵡⴰⵏ ⴰⴽⴽⵯ ⴰⵙⴷⵓⵙ ⵏ ⵓⵣⴷⴰⵢ ⵏⵏⵙⵏ ⵖⵔ ⵜⵎⵓⵔⵜ ⵏⵏⵙⵏ. ⵉⵎⴽⵉⵏⵏⴰ 
ⵉⴱⴷⴷⴰ ⵅⴼ ⵓⵙⴱⵓⵖⵍⵓ ⵏ ⵜⵓⵙⵏⵉⵡⵉⵏ, ⴷ ⵜⵙⵉⵎⴰⵏⵜ, ⴷ ⵜⴳⵎⵉ ⵜⴰⵏⴰⵎⵓⵏⵜ ⴷ ⵜⴷⵔⴰⵡⵜ ⵏ ⵉⵄⵔⵔⵉⵎⵏ. 
ⴰⵡⵜⵜⴰⵙ ⵏ ⵜⵙⵓⵜⵍⵜ ⴷⴷⵖ ⵜⴰⵎⵣⵡⵓⵔⵓⵜ ⵏ ⵓⵖⴰⵡⴰⵙ, ⵉⴳⴰ ⵜ ⴰⵙⵙⵓⵊⴷ ⵏ ⵓⵣⵎⵣ ⵏ ⵜⴳⵎⵉ ⵜⴰⵏⵉⵎⴰⵏⵜ, ⴷ 
ⵜⴷⵔⴰⵡⵜ ⵜⴰⵏⴰⵎⵓⵏⵜ, ⴷ ⵢⵉⵔⵎ ⵏ ⵉⵔⵉⵎ ⴰⵎⵣⵡⴰⵔⵓ ⴳ ⵜⵡⵓⵔⵉ. ⴳ ⵓⵙⴰⵜⵉ ⵏ ⵓⵙⴷⵓⵙ ⵏ ⵓⵣⴷⴰⵢ ⵏ ⵉⵄⵔⵔⵉⵎⵏ 
ⵙ ⵜⵎⵓⵔⵜ ⵏⵏⵙⵏ, ⵢⵉⵡⵉ ⴷ ⵓⵖⴰⵡⴰⵙ ⴰⵏⴰⵎⵓⵔ ⵏ ⵓⵎⵅⴰⵙ ⵅⴼ ⵓⵙⵢⵉⵙⵙⵏ ⵙ ⵓⵎⵣⵔⵓⵢ ⵏ ⵍⵎⵖⵔⵉⴱ, ⵜⴰⴷⵍⵙⴰ 
ⵏⵏⵙⵏ, ⴷ ⵉⵣⴰⵍⵏ ⵏⵏⵙⵏ, ⵙⵍⴰⵡⴰⵏ ⴰⴽⴽⵯ ⴰⵜⴰⴷⵔⴰⵡⵜ ⵖ ⵉⵎⵓⵙⵙⵓⵜⵏ ⵉⵏⴰⵎⵓⵏⵏ. 



ⵜⴰⵎⵔⵉⵙⵜ ⵜⵉⵙ ⵚⴹⵉⵚⵜ: ⵉⴼⵔⴷⵉⵙⵏ ⵏ ⵓⵖⴰⵡⴰⵙ
ⵇⴰⴷ ⵉⴽⴽ ⵓⵖⴰⵡⴰⵙ ⴰⴷ 21 ⵏ ⵡⴰⵙⵙ, ⴷⵉⴳⵙ ⵙⵉⵏ ⵏ ⵉⴼⵔⴷⵉⵙⵏ: ⴰⵖⴰⵡⴰⵙ ⵏ ⵓⵙⴼⵔⴽ ⵓⵖⵔⵉⵎ ⴷ 
ⵓⵏⵎⵓⵔⵉ, ⴷ ⴰⵖⴰⵡⴰⵙ ⵏ ⵜⵏⴰⴼⵓⵜ ⵜⵎⵓⵔⴰⵏⵜ ⵖ ⵓⴱⴰⵔⴰⵣ, ⵉⵜⵜⵓⴳⴰⵏ ⵙ ⵉⵛⵜ ⵏ ⵜⵖⴰⵔⴰⵙⵜ ⵜⴰⵎⴷⵔⴰⵡⵜ 
ⵜⴰⵏⴰⴷⴰⴼⵜ, ⵙ ⵓⵣⴷⴰⵢ ⴰⴽⴷ ⵉⵎⴷⵔⴰⵡⵏ ⵉⵎⴰⵜⴰⵢⵏ ⵉⵎⵥⵍⴰⵢⵏ.   

ⵜⴰⵎⵔⵉⵙⵜ ⵜⵉⵙ ⵙⴰⵜ: ⵉⵣⴰⵍⵉⵡⵏ ⵏ ⵓⵖⴰⵡⴰⵙ
ⵜⴰⵡⵉⵣⴰ, ⴰⵎⵢⴰⵡⴰⵙ, ⵜⴰⵣⵔⴼⵜ ⵜⴰⵏⴰⵎⵓⵜ, ⴰⵙⴽⵉⵍ, ⵜⵉⵍⴻⵍⵍⵉ, ⴷ ⵜⵎⵙⵜⴳⴳⴰⵔⵜ ⴷ ⵉⵣⴰⵍⵉⵡⵏ ⵉⵍⵍⴰⵏ ⵊⴰⵊ 
ⵏ ⵓⵖⴰⵡⴰⵙ ⴰⵏⴰⵎⵓⵔ ⵏ ⵓⵎⵅⴰⵙ “ⵎⵓⵜⴰⵟⵡⵡⵉⵄ”, ⵜⴰⵃ ⴰⴷ ⵢⴰⵡⴹ ⴰⵡⵜⵜⴰⵙ ⵏⵏⴰⵏ ⵅⴼ ⵉⵄⵔⵔⵉⵎⵏ ⵉⵎⵅⴰⵙⵏ.
ⵜⴰⵡⵉⵣⴰ ⴷ ⵓⵎⵢⴰⵡⴰⵙ ⴷⴰ ⵜⵜⴰⴷⵊⴰⵏ ⵉⵎⴷⵔⴰⵡⵏ ⴰⴷ ⵙⵡⵓⵔⵉⵏ ⴰⴼⵓⵙ ⴳ ⵓⴼⵓⵙ ⵃⵓⵎⴰ ⴰⴷ ⴰⵡⴹⵏ ⵉⵡⵜⵜⴰⵙⵏ 
ⵉⵎⴰⵣⴰⵔⵏ, ⵉⵎⴽⵉⵏⵏⴰ ⵜⵜⴰⴷⵊⴰ ⵜⵎⴰⵡⴰⵜ, ⵓⵙⴽⵉⵍ, ⴷ ⵜⵍⴻⵍⵍⵉ, ⴰⴷ ⵢⵉⵍⵉ ⵓⵙⵉⴽⵙⵍ ⵊⴰⵔ ⵏ ⵎⴰⵕⵕⴰ 
ⵉⵄⵔⵔⵉⵎⵏ ⵏ ⵓⵖⴰⵡⴰⵙ, ⵢⴰⵏ ⴰⵎⵎ ⵢⴰⵏ, ⵎⵇⵇⴰⵔ ⵎⵢⴰⵍⵍⴰⵏ.
ⵉⵎⴽⵉⵏⵏⴰ ⵉⴳⴰ ⵓⵣⴷⴰⵢ ⵖⵔ ⵜⵎⵓⵔⵜ ⵉⵛⵜ ⵏ ⵜⵖⴰⵡⵙⴰ ⵉⵛⵏⴰⵏ ⴱⴰⵀⵔⴰ ⵉ ⵓⵖⴰⵡⴰⵙ ⵏ ⵓⵙⴳⵎⵉ ⴰ ⴰⴳⴷⵓⴷⴰⵏ, 
ⴳ ⵜⵍⵍⴰ ⴰⵡⴷ ⵜⵎⵙⵜⴳⴳⴰⵔⵜ ⵉⵙⵙⵔⵇⴰⴱⵏ ⵉⵄⵔⵔⵉⵎⵏ ⵉⵎⴷⵔⴰⵡⵏ, ⴰⴷ ⴳⵉⵏ ⴰⵢⵏⵏⴰ ⵖⵉⴼⵙⵏ ⵉⵍⵍⴰⵏ, ⴳ ⵢⴰⵏ 
ⵏ ⵡⴰⵏⵙⴰ ⵉⵥⵉⵍⵏ, ⴳ ⵍⵍⴰⵏ ⵉⵙⴽⴽⵉⵏⵏ ⵉⵎⴳⵔⵓⵜⵏ, ⵉⵏⵏⴰⵏ ⴰⴷ ⵢⴰⵡⵙ ⴳ ⵓⵙⴱⵓⵖⵍⵓ ⵏ ⵡⴰⵎⵓⵏ.

ⵜⴰⵎⵔⵉⵙⵜ ⵜⵉⵙ ⵜⴰⵎⵜ: ⵜⵉⵙⵎⵉⴳⴰⵍ ⵏ ⵓⵎⵅⴰⵙ
ⴷⴰ ⵜⵜⴷⴷⵓⵏⵜ ⵜⵙⵎⵉⴳⴰⵏ ⵏ ⵓⵎⵅⴰⵙ ⵓⵖⵔⵉⵎ ⵅⴼ ⴷ ⵉⴽⵙⵉ ⵓⵖⴰⵡⴰⵙ ⴰⵏⴰⵎⵓⵔ ⵏ ⵓⵎⵅⴰⵙ “ⵎⵓⵜⴰⵟⵡⵡⵉⵄ”, 
ⴷ ⵉⵣⴰⵍⵉⵡⵏ ⴷ ⵜⵙⵎⵉⴳⴰⵍ ⵏ ⵜⵎⴰⵡⴰⵙⵜ ⵏ ⵜⵄⵓⵔⵔⵎⴰ ⴷ ⵜⴷⵍⵙⴰ ⴷ ⵓⵎⵢⴰⵡⴰⴹ - ⵉⴳⵔ ⵏ ⵜⵄⵓⵔⵔⵎⴰ, ⴷ 
ⵉⵎⴷⵔⴰⵡⵏ ⵏⵏⵙ, ⵉⵎⴽⵉⵏⵏⴰ ⴷ ⵜⵜⴰⵡⵢ ⵅⴼ ⴽⵔⴰ ⵏ ⵜⵖⴰⵡⵙⵉⵡⵉⵏ ⵉⵔⴰ ⵡⴰⵎⵓⵏ. ⵜⵉⵙⵎⵉⴳⴰⵍ ⵏ ⵜⵏⴰⴼⵓⵜ ⵏ 
ⵓⵎⵅⴰⵙ ⵜⵍⵍⴰ ⵅⴼ 14 ⵏ ⵡⴰⵙⵙ. 

ⵜⴰⵎⵔⵉⵙⵜ ⵜⵉⵙ ⵜⵥⴰⵜ: ⵜⵉⵙⵎⵉⴳⴰⵍ ⵏ ⵓⵙⵍⵎⴷ ⴷ ⵓⴹⴼⴼⵓⵕ
ⵎⴰⵕⵕⴰ ⵉⵄⵔⵔⵉⵎⵏ ⵉⵎⵅⴰⵙⵏ ⵉⵜⵜⵓⵙⵜⴰⵢⵏ ⴳ ⵜⵙⵎⵉⴳⵍⵜ ⵏ ⵓⵎⵅⴰⵙ ⵓⵖⵔⵉⵎ, ⵇⴰⴷ ⵓⵎⵓⵏ ⴳ ⵡⴰⵟⵟⴰⵚ ⵏ 
ⵉⵏⵎⵓⵇⵇⴰⵔⵏ ⵉⵏⵎⵓⵔⴰⵏⵏ, ⴷ ⵜⵎⴷⴷⵉⵜⵉⵏ ⵏ ⵜⵎⴷⵔⴰⵡⵜ ⵜⴰⵏⵎⵓⵔⴰⵏⵜ, ⴷⴰⵜ ⵏ ⵡⴰⴷ ⵙⵙⵏⵜⵉⵏ ⵜⵉⵙⵎⵉⴳⴰⵍ ⴳ 
ⵓⴱⴰⵔⴰⵣ, ⵙⵍⴰⵡⴰⵏ ⴰⴽⴽⵯ ⴰⴹⴼⴼⵓⵕ ⵏⵙⵏ ⴳ ⵜⵉⵣⵉ ⵏ ⵜⵎⴷⵔⴰⵡⵜ ⵏⵏⵙⵏ.
ⵇⴰⴷ ⵉⴱⴷⴷ ⵅⴼ ⵓⴹⴼⵓⵕ ⵏ ⵉⵄⵔⵔⵉⵎⵏ ⴳ ⵓⵙⴼⵔⴽ ⵓⵖⵔⵉⵎ ⴷ ⵓⵏⵎⵓⵔⵉ, ⵉⵊⵊ ⵏ ⵓⵙⴰⵜⵉ ⵉⴹⴼⴰⵕⵏ ⵉ 
ⵜⵎⴰⵡⴰⵙⵜ ⵏ ⵜⵄⵓⵔⵔⵎⴰ ⴷ ⵜⴷⵍⵙⴰ ⴷ ⵓⵎⵢⴰⵡⴰⴹ - ⵉⴳⵔ ⵏ ⵜⵄⵓⵔⵔⵎⴰ, ⵇⴰⴷ ⵉⴳ ⴰⵎⵙⵍⵙⵉⵡⵍ ⵏⵏⵙⵏ, 
ⵉⵎⴽⵉⵏⵏⴰ ⵇⴰⴷ ⵢⵉⵍⵉ ⴰⴽⵉⴷⵙⵏ ⵉⵊⵊ ⵓⵙⴰⵜⵉ ⵢⴰⴹⵏⵉⵏ, ⴳ ⵓⵣⵎⵣ ⵏ ⵜⵏⴰⴼⵓⵜ ⵏ ⵓⵎⵅⴰⵙ.

 ⵜⴰⵎⵔⵉⵙⵜ ⵜⵉⵙ ⵔⴰⵡⵜ: ⴰⵣⵎⵣ ⴷ ⵓⵖⴰⵡⴰⵙ
ⵜⵍⵍⴰ ⵖⵓⵔ ⵉⵎⴷⵔⴰⵡⵏ ⵉⵎⵅⴰⵙⵏ ⵚⴹⵉⵚⵜ ⵏ ⵜⵙⵔⴰⴳⵉⵏ, ⴳ ⵙⴰ ⵏ ⵡⵓⵙⵙⴰⵏ ⵉⵍⵍⴰⵏ ⴳ ⵓⵖⴰⵡⴰⵙ ⵓⵙⴼⵔⴽ 
ⵓⵖⵔⵉⵎ ⴷ ⵓⵏⵎⵓⵔⵉ, ⴷ ⵚⴹⵉⵚⵜ ⵏ ⵜⵙⵔⴰⴳⵜ ⴳ 14 ⵜⴳⴰ ⵜⵉⵏ  ⵜⵎⵔⵉⵙⵜ ⵜⴰⵎⵅⴰⵙⵜ ⴳ ⵓⴱⴰⵔⴰⵣ.
ⴰⵢⵏⵏⴰ ⵉⴳⴰⵏ ⵡⵉⵏ ⵜⴳⵔⴰⵡⵜ ⴳ ⵓⵖⴰⵡⴰⵙ, ⵀⴰⵜ ⵉⵜⵜⵓⵙⵔⴰⵙ ⴳ ⵜⵙⵎⴳⴰⵍⵜ ⵜⴰⵎⵓⵟⵟⵓⵏⵜ ⵥⴰⵕⵙ ⵉⵇⵇⵏ.  



ⵜⴰⵎⵔⵉⵙⵜ ⵜⵉⵙ ⵢⴰⵏ ⴷ ⵎⵔⴰⵡ:  ⵉⵣⵔⴼⴰⵏ ⴷ ⵎⴰⵢⴷ ⵉⴳⴰⵏ ⵡⵉⵏ ⵉⵄⵔⵔⵉⵎⵏ ⵉⵎⵅⴰⵙⵏ
ⵉⵎⵅⴰⵙⵏ ⵣⵎⵔⵏ ⴰⴷ ⵓⵎⵓⵏ ⴳ ⵓⵖⴰⵡⴰⵙ, ⴷ ⵓⴽⵛⵛⵓⵎ ⵖⵔ ⵉⵏⵎⵓⵇⵇⴰⵔⵏ ⵉⵏⵎⵓⵔⴰⵏⵏ , ⵏⵏⴰ ⵜⴳⴳⴰⵏ ⵉⵎⵓⵣⴰⵢⵏ 
ⴷ ⵉⵄⵔⵔⵉⵎⵏ, ⵙⵍⴰⵡⴰⵏ ⴰⴽⴽⵯ ⴰⴹⴼⴼⵓⵕ ⴷ ⵜⴷⵔⴰⵡⵜ ⵏⵏⵙⵏ. ⵎⴰⵛⵛ, ⵉⵇⵇⴰⵏ ⴷ ⵜⵏ ⴰⴷ ⵡⵇⵇⵔⵏ ⵎⴰⵕⵕⴰ 
ⵉⵙⴽⴽⵉⵏ ⵅⴼ ⴷ ⵢⵉⵡⵢ ⵓⵖⴰⵡⴰⵙ ⴰⵏⴰⵎⵓⵔ ⵏ ⵓⵎⵅⴰⵙ, ⴷ ⵓⵡⵇⵇⵔ ⵏ ⵓⵣⵎⵣ ⵏⵏⵙ, ⴷ ⵎⴷⴷⵏ ⵖⵉⴼⵙ ⵉⴱⴷⴷⴰⵏ, 
ⴷ ⵉⵙⵡⵓⵔⵉⵏ ⴰⴽⵉⴷⵙⵏ, ⴷ ⴰⵡⴷ ⴰⴷ ⵓⵔ ⵉⵜⵜⵉⵍⵉ ⵓⵙⵓⴼⵖ ⵏ ⴽⵔⴰ ⵏ ⵜⵖⴰⵡⵙⵉⵡⵉⵏ ⵏⵏⴰ ⴰⵙⵏ ⵉⵜⵜⵓⴽⴰⵏ 
ⵊⴰⵊ ⵏ ⵜⵙⵎⵉⴳⴰⵍ ⵊⴰⵊ ⵏ ⵓⴱⴰⵔⴰⵣ.  

ⵜⴰⵎⵔⵉⵙⵜ ⵜⵉⵙ ⵙⵉⵏ ⴷ ⵎⵔⴰⵡ: ⴰⵎⵣⵉⵔⴰⵢ
ⵎⴳ ⵓⵔ ⵉⵍⵍⵉ ⵓⵡⵇⵇⵔ ⵏ ⵎⴰⵢⴷ ⵉⴷⴷⴰⵏ ⴳ ⵓⵖⴰⵡⴰⵙ ⴰⵏⴰⵎⵓⵔ ⵏ ⵓⵎⵅⴰⵙ, ⴷ ⵓⵣⵎⵣ ⵏ ⵜⴷⵔⴰⵡⵜ, ⴷ ⵎⴷⴷⵏ 
ⵉⵙⵡⵓⵔⵉⵏ ⴰⴽⴷ ⵉⵎⵅⴰⵙⵏ, ⴷ ⵡⵓⴼⵓⵖ ⵏ ⵡⴰⵡⴰⵍ ⵏ ⴽⵔⴰ ⵏ ⵉⵙⴽⴽⵉⵏ ⵉⵜⵜⵓⴽⴰⵏ ⵉ ⵓⵎⵅⴰⵙ, ⵜⵣⵎⵜ ⵜⵎⴰⵡⴰⵙⵜ 
ⵜⵄⵓⵔⵔⵎⴰ ⴷ ⵜⴷⵍⵙⴰ ⴷ ⵓⵎⵢⴰⵡⴰⴹ - ⵉⴳⵔ ⵏ ⵜⵄⵓⵔⵔⵎⴰ ⴰⴷ ⵜⵎⵣⵉⵔⵉⵢ ⵏ ⵓⵎⵅⴰⵙ.

ⵜⴰⵎⵔⵉⵙⵜ ⵜⵉⵙ ⴽⵕⴰⴹ ⴷ ⵎⵔⴰⵡ: ⵉⵣⵔⴼⴰⵏ ⵏ ⵜⵡⵍⴰⴼⵜ
ⴷⴰ ⴰⴽⴽⴰⵏ ⵉⵎⵅⴰⵙⵏ ⴳ ⵓⵖⴰⵡⴰⵙ ⴰⵏⴰⵎⵓⵔ ⵏ ⵓⵎⵅⴰⵙ ⵎⴰⵕⵕⴰ ⵉⵣⵔⴼⴰⵏ ⵏ ⵜⵡⵍⴰⴼⵜ, ⵃⵎⴰ ⴰⴷ ⵜⴼⴼⵖ ⵙ 
ⵓⵙⵢⵉⵙⵙⵏ ⵙ ⵓⵖⴰⵡⴰⵙ, ⴷ ⵓⵎⵢⴰⵡⴰⴹ ⴰⵢⵏⵏⴰ ⵉⵔⴰ ⵉⴳ ⵜ ⵡⴰⵏⴰⵡ ⵏⵏⵙ, ⵏⵖⴷ ⴰⵡⴷ ⴳ ⵜⵥⵕⵉⴳⵉⵏ ⴷ ⵜⵏⴰⴹⵉⵏ 
ⵜⵉⵎⵙⵓⵍⴼⵉⵏ ⵏⵖⴷ ⵜⵉⵎⵙⵍⵉⵥⵕⵉⵜⵉⵏ.
ⵉⵣⵔⴼⴰⵏ ⴷⴷⵖ ⴷⴰ ⵜⵇⵇⵉⵎⴰⵏ ⴰⵔ ⴰⵢⵏⵏⴰ ⵉⵜⴳⴳⴰⵏ 10 ⵏ ⵓⵙⴳⴳⵯⴰⵙ ⵅⴳ ⵜⵉⴳⵉⵔⴰ ⵏ ⵜⴷⵔⴰⵡⵜ ⵏ ⵉⵎⵅⴰⵙⵏ 
ⵉⵄⵔⵔⵉⵎⵏ. ⵥⴹⴰⵕⵏ ⵉⵎⵅⴰⵙⵏ ⵉⵄⵔⵔⵉⵎⵏ ⴰⴷ ⵓⵔ ⵎⵙⵉⵙⵉⵏ ⵅⴼ ⵎⴰⵏⴰⵢⴰ, ⵙ ⵉⵊⵊ ⵏ ⵜⴱⵔⴰⵜ ⵖⵔ ⵜⵎⴰⵡⴰⵙⵜ 
ⵏ ⵜⵄⵓⵔⵔⵎⴰ ⴷ ⵜⴷⵍⵙⴰ ⴷ ⵓⵎⵢⴰⵡⴰⴹ - ⵉⴳⵔ ⵏ ⵜⵄⵓⵔⵔⵎⴰ, ⵙⵍⴰⵡⴰⵏ ⴰⴽⴽⵯ ⴳ ⵎⴰⵢⴷ ⵉⵥⵍⵉⵏ ⵙ ⵜⵏⵜⴰⵎⵜ 
ⵏ ⵜⵖⴰⵔⵉⵡⵉⵏ ⵏ ⵓⵖⴰⵡⴰⵙ ⴰⵏⴰⵎⵓⵔ ⵏ ⵓⵎⵅⴰⵙ.

ⵜⴰⵎⵔⵉⵙⵜ ⵜⵉⵙ ⴽⴽⵓⵥ ⴷ ⵎⵔⴰⵡ: ⵉⵙⴱⴷⴰⴷⵏ ⵉⵎⴳⴳⵓⵔⴰ
ⵜⵣⵎⵔ ⵜⵎⴰⵡⴰⵙⵜ ⵏ ⵜⵄⵓⵔⵔⵎⴰ ⴷ ⵜⴷⵍⵙⴰ ⴷ ⵓⵎⵢⴰⵡⴰⴹ - ⵉⴳⵔ ⵏ ⵜⵄⵓⵔⵔⵎⴰ ⴰⴷ ⵜⵙⵏⴼⵍ ⵜⴰⵏⵜⴰⵎⵜ 
ⴷⴷⵖ, ⵎⴰⵛⵛ ⵉⵇⵇⴰⵏⴷ ⴰⴷ ⴰⵡⵉⵏ ⵉⵎⵅⴰⵙⵏ ⴰⵏⵖⵎⵉⵙ  ⵊⴰⵊ ⵏ ⵜⵕⵉⵕⴹⵜ ⵜⴰⵎⵓⵟⵟⵓⵏⵜ ⵏ ⵓⵖⴰⵡⴰⵙ ⴰⵏⴰⵎⵓⵔ 
ⵏ ⵓⵎⵅⴰⵙ, ⴳ ⵎⴰⵢⴷ ⵓⵔ ⵉⵣⵔⵔⵉⵏ ⵙⵎⵎⵓⵙ ⵏ ⵡⵓⵙⵙⴰⵏ, ⴷⴰⵜ ⵏ ⵡⴰⴷ ⵉⵜⵜⵓⴳ. 


